
	Broj: 11-07-6-382-2/2025
	Datum: 28.01.2025. godine

	Prvostepena disciplinska komisija za tužioce Visokog sudskog i tužilačkog vijeća Bosne i Hercegovine u sastavu: Sanin Bogunić, predsjedavajući Komisije, sudija Aleksandra Obradović i tužilac Pavo Radoš, članovi Komisije imenovane odlukom predsjednika Visokog sudskog i sudskog i tužilačkog vijeća BiH, broj: 11-07-6-3863-10/2023 od 16.11.2023. godine, odlučujući u predmetu razmatranja Sporazuma o zajedničkoj saglasnosti, Broj: UDT DD 013264 24 od 27.1.2025. godine, zaključenog između Ureda disciplinskog tužioca Visokog sudskog i tužilačkog vijeća BiH i S. S., tužioca Okružnog javnog tužilaštva u ... ..., na osnovu člana 60. stav 3. a u vezi sa članom 69. stav 4. Zakona o Visokom sudskom i tužilačkom vijeću Bosne i Hercegovine („Službeni glasnik BiH”, br.: 25/04, 93/05, 48/07, 15/08, 63/23, 9/24 i 50/24) i člana 96. Poslovnika Visokog sudskog i tužilačkog vijeća Bosne i Hercegovine („Službeni glasnik BiH“, broj: 55/13, 96/13, 46/14, 61/14, 78/14, 27/15, 46/15, 61/14, 78/14, 27/15, 46/15, 93/16, 48/17, 88/17, 41/18, 64/1, 12/21, 26/21, 35/21, 68/21, 1/22, 26/23, 83/23, 9/24 i 27/24) na sjednici održanoj dana 28.01.2025. godine, donijela je slijedeću:


O D L U K U 


	Prihvata se u cjelini Sporazum o zajedničkoj saglasnosti o utvrđivanju disciplinske odgovornosti, broj: UDT DD 013264 24  od 27.1.2025. godine zaključen između Ureda disciplinskog tužioca Visokog sudskog i tužilačkog vijeća BiH i S. S., tužioca Okružnog javnog tužilaštva u ... ... pa se utvrđuje da je:

	Tuženi, kao tužilac sa višegodišnjim iskustvom, iako je morao biti svjestan odredbe člana 306. ZKP RS koja glasi: „(1)Protiv presude donesene u prvom stepenu može se izjaviti žalba u roku od 15 dana od dana dostavljanja prepisa presude“, nemarno postupao u predmetu Okružnog javnog tužilaštva u ... ... broj T13 0 KT 0021134 14 tako što je propustio blagovremeno izjaviti žalbu na oslobađajuću presudu Osnovnog suda u ... ... broj 71 0 K 197620 20 K 4 od 25.5.2023. godine, odnosno tuženi je žalbu izjavio 4.10.2023.godine a krajnji rok za izjavljivanje žalbe bio je 2.10.2023. godine, što je konstatovano i rješenjem Osnovnog suda u ... ..., broj 71 0 K 197620 22 K 4 od 06.10.2023. godine, kojim je žalba tuženog odbačena kao neblagovremena. Dakle, tuženi je nemarno postupao u jednom krivičnom predmetu jer je propustio blagovremeno izjaviti žalbu, usljed kojeg propusta je oslobađajuća presuda Osnovnog suda u ... ..., 71 0 K 197620 20 K 4 od 25.5.2023. godine, postala pravosnažna,

	čime je, počinio disciplinski prekršaj iz člana 57. tačka 8. Zakona o VSTV BiH „nemar ili nepažnja u vršenju službene dužnosti“ pa se tuženom u skladu sa članom 58. stav 1. tačka c) i 59. Zakona o VSTV BiH,  te u skladu sa Smjernicama za određivanje disciplinskih mjera u disciplinskim postupcima (u daljem tekstu: “Smjernice“), koje je VSTV BiH usvojilo 08.07.2016. godine izriče disciplinska mjera: 

Smanjenje plate u iznosu od dvadeset posto (20%) na period od četiri (4) mjeseca

O b r a z l o ž e nj e

	Ured disciplinskog tužioca Visokog sudskog i tužilačkog vijeća Bosne i Hercegovine (u daljem tekstu: Ured disciplinskog tužioca, tužilac) je dana 29.11.2024. godine, podnio disciplinsku tužbu, broj: UDT DD 013264 24 protiv S.S., tužioca Okružnog javnog tužilaštva u ... ..., zbog disciplinskog prekršaja iz člana 57. tačka 8. Zakona o VSTV BiH: BiH „nemar i nepažnja u vršenju službene dužnosti.

	U toku disciplinskog postupka, Ured disciplinskog tužioca je dana 27.1.2025. godine podnio Prvostepenoj disciplinskoj komisiji Sporazum o zajedničkoj saglasnosti o utvrđivanju disciplinske odgovornosti (u daljem tekstu: Sporazum) u disciplinskom predmetu, broj: 11-07-6-382/2025, zaključen između Ureda disciplinskog tužioca i tuženog S. S., tužioca Okružnog javnog tužilaštva u ... ...
	Navedenim Sporazumom, tuženi je dobrovoljno priznao i prihvatio odgovornost za disciplinski prekršaj iz člana 57. tačka 8.  Zakona o VSTV BiH „nemar i nepažnja u vršenju službene dužnosti, iz disciplinske tužbe, broj: UDT DD 013264 24 od 29.11.2024. godine, koji je počinjen na način opisan u Sporazumu. 

	U pogledu disciplinske mjere stranke su se složile da se tuženom, u skladu sa članom 58. i 59. Zakona o VSTV BiH, izrekne disciplinska mjera iz člana 58. stav 1. tačka c) Zakona o VSTV BiH i to: Smanjenje plaće za dvadeset posto (20%) na period od četiri (4) mjeseca, imajući u vidu prirodu i težinu disciplinskog prekršaja, zatim njegove posljedice, stepen disciplinske odgovornosti tuženog dosadašnji rad i ponašanje tuženog kao i okolnosti pod kojima je tuženi počinio navedeni disciplinski prekršaj.

[bookmark: _GoBack]	U pogledu otežavajućih okolnosti, cijenjena je činjenica da je tuženi nemarno postupao u jednom krivičnom predmetu jer je propustio blagovremeno izjaviti žalbu, usljed kojeg propusta je oslobađajuća presuda Osnovnog suda u ... ..., 71 0 K 197620 20 K 4 od 25.5.2023.godine, postala pravosnažna. Takođe, tuženi je ranije u dva navrata oglašen odgovornim za disciplinski prekršaj propisan članom 57. tačka 8. Zakona o VSTV BiH	„nemar ili nepažnja u vršenju službene dužnosti. Pravosnažnom odlukom Prvostepene disciplinske komisije, broj 04-07-6-2772-7/2019 od 5.11.2019. godine, tuženom je izrečena disciplinska mjera Javna opomena, dok je pravosnažnom odlukom Prvostepene disciplinske komisije, broj 11-07-6-158-10/2022 od 30.3.2022. godine, tuženom je izrečena disciplinska mjera Smanjenje plaće za 10% (deset posto) na period od 3 (tri) mjeseca.

		U pogledu olakšavajućih okolnosti na strani tuženog, cijenjena je činjenica da je tuženi u toku istrage i po pokretanju postupka u potpunosti i iskreno sarađivao sa UDT-om te  da je izrazio iskreno žaljenje i kajanje zbog počinjenog disciplinskog prekršaja.

		Prilikom sporazumijevanja o disciplinskoj mjeri, cijenjena je i dosadašnja disciplinska praksa VSTV-a BiH u pogledu broja i vrste izrečenih disciplinskih mjera kao i drugih specifičnih okolnosti u sličnim slučajevima u kojim je utvrđena disciplinska odgovornost tužilaca. 

	Razmatrajući podneseni prijedlog sporazuma, Prvostepena disciplinska komisija nalazi da je navedeni Sporazum zaključen u skladu sa odredbom člana 69. stav 1. Zakona o VSTV  BiH, te je cijeneći prirodu i težinu disciplinskog prekršaja, zatim njegove posljedice, kao i olakšavajuće i otežavajuće okolnosti pod kojima je tuženi počinio navedeni disciplinski prekršaj, kao i stepen disciplinske odgovornosti tuženog,  zaključila da je predložena disciplinska mjera, Smanjenje plaće za dvadeset posto (20%) na period od četiri (4) mjeseca, adekvatna stepenu disciplinske odgovornosti i posljedici počinjenog disciplinskog prekršaja za koji se tuženi teretio disciplinskom tužbom i za koji je dobrovoljno prihvatio disciplinsku odgovornost, pa je na osnovu člana 69. stav 4. istog Zakona, odlučila kao u izreci ove odluke.

POUKA: Protiv ove odluke nije dozvoljena žalba.   



          
   				 
                                                                     Predsjedavajući Prvostepene disciplinske komisije 

                                                                                                 							                                                  MP                         Sanin Bogunić, tužilac

